
Татарстан Республикасы Лениногорск
муниципаль районы Лениногорск шәһәре 
муниципаль берәмлеге Советының 2016 елның 7 
декабрендәге 86 номерлы карары белән расланган 
Татарстан Республикасы Лениногорск шәһәре 
муниципаль берәмлеге территориясендә урнашкан 
яшел үсентеләрне булдыру, карап тоту һәм саклау 
Кагыйдәләренә үзгәрешләр кертү турында

«Россия Федерациясендә җирле үзидарә оештыруның гомуми принциплары 
турында» 2003 елның 6 октябрендәге 131-Ф3 номерлы Федераль закон, 
«Татарстан Республикасында җирле үзидарә турында» 2004 елның 28 июлендәге 
45-ЗРТ номерлы Татарстан Республикасы Законы нигезендә, Лениногорск шәһәр 
Советы КАРАР БИРДЕ:

1. Татарстан Республикасы Лениногорск муниципаль районы Лениногорск 
шәһәре муниципаль берәмлеге Советының 2016 елның 7 декабрендәге 86 
номерлы карары белән расланган Татарстан Республикасы Лениногорск шәһәре 
муниципаль берәмлеге территориясендә урнашкан яшел үсентеләрне булдыру, 
карап тоту һәм саклау Кагыйдәләренә түбәндәге үзгәрешләр кертергә:

Түбәндәге эчтәлектәге 7.3.11 пункт белән тулыландырырга:
«7.3.11 Рөхсәт алу өчен бирелә:
1) агач һәм куакларны кисүгә, кроньлауга рөхсәт алу өчен гариза.
2) юридик зат вәкиленең рөхсәтне рәсмиләштерүгә шәхесен яисә 

вәкаләтләрен раслаучы документлар.
3) вәкилнең вәкаләтләрен раслый торган документ (әгәр мөрәҗәгать итүче 

исеменнән вәкил булса);
4) кисәргә тиешле яшел үсентеләрне төшерү белән якындагы корылмаларга



яки башка юнәлешләргә кадәр участок схемасы;
5) җир кишәрлеге Бердәм дәүләт күчемсез милек реестрында теркәлмәгән 

булса, җир кишәрлегенә хокук билгели торган һәм хокук раслый торган 
документларның расланган күчермәләре;

6) биналар һәм корылмалар төзегәндә габаритларга эләгә торган яшел 
үсентеләр киселгән очракта, расланган проект документлары;

7) кагыла торган территорияләрнең хуҗалары белән яшел үсентеләрне кисү 
һәм күчереп утырту шартларын килештерү;

8) үсентеләр утыртканда яисә күчереп утыртканда инженерлык челтәрләре 
вәкилләре белән җир эшләрен уздыруга ордер ачылу белән килештерү.

9) Россия Федерациясе бюджет системасы бюджетларына салымнар, 
җыемнар һәм башка түләүләр буенча бурычлар булмау турында белешмәләр. 
Мәгълүматлар авария хәлләренә бәйле очраклар өчен бирелми.».

Муниципаль хезмәт алу өчен гариза бланкын гариза бирүче Башкарма 
комитетка шәхси мөрәҗәгать иткәндә алырга мөмкин. Бланкның электрон 
формасы Башкарма комитетның рәсми сайтында урнаштырылган.

Г ариза һәм кушып бирелә торган документлар мөрәҗәгать итүче 
тарафыннан кәгазьдә түбәндәге ысулларның берсе белән тапшырылырга 
(җибәрелергә) мөмкин:

шәхси (ышанычнамә нигезендә мөрәҗәгать итүче исеменнән эш итүче зат);
почта аша җибәрелеп.
Гариза һәм документлар, шулай ук, мөрәҗәгать итүче тарафыннан, 

көчәйтелгән квалификацияле электрон имза белән, гомуми файдаланудагы 
мәгълүмат-телекоммуникация челтәрләре, шул исәптән «Интернет» мәгълүмат- 
телекоммуникация челтәре аша, һәм дәүләт һәм муниципаль хезмәтләрнең 
бердәм порталы аша имзаланган электрон документ рәвешендә тапшырылырга 
мөмкин.».

2. Әлеге карарны рәсми публикатор - «Лениногорские вести» газетында 
бастырырга, Лениногорск муниципаль районы рәсми сайтында 
http://leninogorsk.tatarstan.ru һәм Татарстан Республикасы рәсми хокукый 
мәгълүмат порталында http://pravo.tatarstan.ru урнаштырырга.

3. Әлеге карарның үтәлешен контрольдә тотуны Лениногорск шәһәре 
муниципаль берәмлеге Башкарма комитеты җитәкчесенә йөкләргә.

